MI SMO U XXI STOLJEĆU”

      Promjene koje su zadesile Rumuniju imale su posljedice ne samo na političkom, ekonomskom i socijalnom planu, nego također i na sindikalnom planu. Sindikalne organizacije su primorane da ponovo razmotre svoje ciljeve, politike i strukture u cilju bolje obrane interesa članova sindikata. Ova potreba je proizašla iz važnih promjena koje nameću nove urgencije za predstavnike sindikata u obliku novih potreba u smislu znanja, iskustva i vještina koje su neophodne za sindikalne organizacije i članove. 

      Političke, ekonomske i socijalne tenzije koje se dešavaju su također uzrokovane šokom kojeg proizvodi NOVO, odnosno neophodnošću promjena. U ovom slučaju, NOVO predstavlja DEMOKRACIJU i EKONOMSKI REŽIM ZASNOVAN NA PRIVATNOM VLASNIŠTVU. Dezorijentirani, ljudi padaju u refleks konzervatizma. Dobro je da se čuju i disonantni glasovi. Ovo iz razloga što većina predstavlja više od jednoglasja! Odluke koje nastanu kao proizvod konfrontacije su bolje! Ono što je loše je da je među glasovima koji su posebno izraženo NE mnoštvo onih koji u sebi imaju prošlost ali uopće nemaju budućnosti. Ovdje, u nama, tokom dugog vremenskog perioda, formirao se refleks koji bi postajao aktivan svaki put kada nastupi momenat donošenja kardinalnih odluka. 

      Ljudi, kao pojedinci, ali također i društva, moraju naučiti kako da se prilagode promjenama. PRILAGOĐAVANJE POTREBAMA JE FUNDAMENTALNA PROVOKACIJA USMJERENA KA SVIMA. Bilo kakve promjene, na dobro ili loše, impliciraju učenje, odnose sa drugima i sa okolinom. Ovo pretpostavlja napor, pravljenje promjena, što je neizbježno teško. 

      Obavezani na oslanjanje na čvrstoću sigurnosti – vrijednosti, profesija, itd. – ljudska bića stavljaju se na čelo ne samo jedne promjene, nego jednog neprekidnog lanca promjena. Da bi stvari bile još teže, promjene slijede jedna drugu veoma velikom brzinom. 

      PROVOKACIJA, PREMA TOME, NIJE SAMO PRILAGOĐAVANJE ZAUVIJEK NA JEDNU SITUACIJU, NEGO ŽIVOT U STALNOM STANJU PRILAGOĐAVANJA. 
      Obrazovanje je ključ za kvalitetu ljudskih resursa. Obrazovanje omogućuje da pojedinac sabere sav svoj potencijal, da učestvuje aktivno u društvu, da prihvati odgovornost i dignitet čovjeka.  

      Ljudi iz prošlosti i budućnosti koji su naučili da se oslanjaju na sigurne vrijednosti morat će živjeti u složenom i nesigurnom svijetu. Oni bi trebali razviti svoje sposobnosti prilagođavanja promjenama i upravljanju nestabilnosti. 

      Ove moći nalaze se u njima samima, ali oni ih nisu svjesni i nikada ih ne upotrebljavaju. 

      Ljudi koji su dobro pripremljeni i dobro informirani prilaze dnevnim i općim problemima sa čvrstog uporišta. Formiranje građanske kulture, razvoj organizacijske kulture, radnih sposobnosti u timu, podrazumijevanje rizika, konsolidiranje znanja, stimuliranje motivacije, naglasak na dugoročnim ciljevima, sve ove oblasti su uključene u teme programa edukacije. 

      Edukacija sindikata, kao komponenta obrazovanja odraslih, uključuje kao prioritete: 

· usvajanje znanja, vještina i navika 

· razvoj sposobnosti i kreativnih kapaciteta 

· integraciju novih saznanja 

     Sindikati nisu odgovorni samo za zaštitu prava i interesa njihovih članova nego bi trebali odgovoriti na mnoštvo pitanja, pomoći i dati savjete. Sindikalni odjeli za obrazovanje i trening se često susreću sa potrebama zadovoljavanja obrazovnih i trening potreba njihovih vlastitih organizacija i članova njihovih sindikata. U isto vrijeme, ovi odjeli usmjeravaju svu svoju pažnju na one koji su uključeni u sindikalno obrazovanje, dajući sebi sigurnost ŽELITI i MOĆI u cilju posvećivanja njihovog vremena, znanja i vještina za stalnost, kao i podizanja kvalitete cijelog procesa i obrazovnog sistema, odgovarajući na ovaj način na potrebe i želje članova sindikata. 

     Pravo na učenje je osnovna komponenta ljudskih prava. 

     Zašto ljudska bića imaju potrebu za učenjem? Jednostavno: radi razvijanja ukupnosti svoje osobe, u cilju razumijevanja onoga što se događa oko njega, u cilju djelovanja na racionalan i djelotvoran način, radi lakšeg savladavanja teškoća i šokova u životu, radi napredovanja. 

     To znači RADI FORMIRANJA SEBE. Tamo gdje nema učenja često postoji materijalno i etičko siromaštvo. Veoma je važno uzimati u obzir masovni karakter koji mora posjedovati sindikalno obrazovanje. Ne uzimajte u obzir problematične periode kroz koje prolazite – to će samo proizvesti dodatne probleme. 

     Reforma se čini sa ljudima i za ljude, a ako ljudi ne razumiju ovaj proces, nastaju problemi i negativne reakcije. Promjena, toliko potrebna, ne može se odjednom i na spontan i očigledan način razumjeti. 

     Sada nastupa ekonomski faktor. OBRAZOVANJE ZNAČI PRIPREMANJE SEBE ZA SASTANAK SA BUDUĆNOŠĆU!!! 

     Sindikalno obrazovanje mora nam pomoći učiti, razmišljati, raditi i reagirati na novi način, kreativan način. Lakše je, ali nije produktivno, razmišljati o novoj realnosti sa starim instrumentima. Sindikati ne smiju ignorirati ovu istinu. 

     Mora se razviti strategija sindikalnog obrazovanja. Obrazovni sistem mora se stalno prilagođavati potrebama i željama članova sindikata. Interni zahtjevi sindikalnih organizacija moraju biti u korelaciji sa vanjskim potrebama integracije i efikasnosti. 

     Obrazovanje odraslih ima specifične odlike koje uključuju participaciju, dinamičnost, realnost, praktičnost i primjenljivo znanje. 

     Ioan P. GEORGESCU (Ianos) 

     CNSLR-FRATIA Sindikalni ekspert
